
INNOVASION TEXNOLOGIYALAR ASOSIDA 
MEVA-SABZAVOTCHILIK MAHSULOTLARI 
KOOPERASIYASINING SAMARADORLIGINI 

OSHIRISH YOʻLLARI
Raxmatulla Ergashev

Qarshi davlat texnika universiteti professori, iqtisodiyot fanlari doktori 
e_r_x_55@rambler.ru 

ORCID: 0009-0008-9794-9859

Annotatsiya: Ushbu maqolada meva-sabzavot mahsulotlari klaster-kooperasiya tizimini tashkil etish asosida uning 
iqtisodiy samaradorligini oshirish masalalari yoritilgan. Xususan, meva-sabzavotchilik kooperasiyalaridan agroklasterlar, 
dehqon va fermer xoʻjaliklari hamda integratsiya tizimlari faoliyatida samarali foydalanish amaliyoti o‘rganilib, ushbu 
yo‘nalishdagi iqtisodiy samaradorlikni oshirish bo‘yicha taklif va tavsiyalar ishlab chiqilgan. Shuningdek, aholining meva-
sabzavot mahsulotlariga boʻlgan ehtiyojini qondirish mexanizmlari takomillashtirilgan.

Kalit soʻzlar: meva-sabzavot, mahsulot, kooperasiya, samaradorlik, ijtimoiy-iqtisodiy muhit, agroklaster, qishloq xoʻjaligi, 
oziq-ovqat, qayta ishlash, integratsiya, istiqbol, aholining ta’minoti.

Abstract: This article explores the organization of a fruit and vegetable cluster cooperation system and its role in increasing 
economic efficiency. Taking into account the broad use of fruit and vegetable cooperatives in the activities of agro-clusters, 
farmers, and agricultural enterprises, as well as integration systems, the study presents proposals and recommendations 
aimed at improving the economic efficiency of such cooperation. Measures to satisfy the population's demand for fruit and 
vegetable products are also developed.

Key words: fruit and vegetables, product, cooperation, efficiency, socio-economic environment, agrocluster, agriculture, 
food, processing, integration, perspective, population provision.

Аннотация: В данной статье на основе организации системы кооперации плодоовощного кластера и повышения 
его экономической эффективности с учетом широкого использования плодоовощных кооперативов в деятельности 
агрокластеров, фермеров и фермерских хозяйств, а также интеграционных систем, разработаны предложения и 
рекомендации по улучшению и удовлетворению спроса населения на плодоовощную продукцию.

Ключевые слова: плодоовощная продукция, продукт, кооперация, эффективность, социально-экономическая 
среда, агрокластер, сельское хозяйство, продовольствие, переработка, интеграция, перспектива, обеспечение 
населения.

K I R I S H
Mamlakatimizda soʻnggi yillarda qishloq xoʻjaligi mahsulotlarini, jumladan, meva-sabzavot mahsulotlarini 

yetishtirish va ularni saqlash, jahon bozorlarida raqobatbardoshligini oshirish orqali eksport hajmi hamda 
geografiyasini kengaytirishda meva-sabzavot mahsulotlari kooperasiyasining tashkiliy-iqtisodiy asoslariga 
alohida e’tibor qaratilmoqda. Qishloq xoʻjaligi kooperasiyasi va agroklasterlar sohasida zarur normativ-huquqiy 
baza shakllantirilgan. Bular, xususan, “Kooperasiya toʻgʻrisida”, “Qishloq xoʻjaligi kooperativi (shirkat xoʻjaligi) 
toʻgʻrisida”gi qonunlar va boshqa me’yoriy-huquqiy hujjatlarni oʻz ichiga oladi.

Oʻzbekiston Respublikasida meva-sabzavot mahsulotlari asosan xususiy tarmoqda yetishtirilmoqda. 
Jumladan, uning 70–80 foizi dehqon va fermer xoʻjaliklari zimmasiga toʻgʻri keladi. Bugungi kunda bogʻdorchilik 
sohasidagi yirik tadbirkorlik subyektlarining soni ortib borayotgani meva-sabzavot yetishtiruvchi xususiy tarmoqda 
raqobat muhitining kuchayishiga olib kelmoqda. Bunday tizimda mavsumiy yetiladigan va transportda tashish 
uchun koʻpincha noqulay boʻlgan mahsulotlarni yetishtirayotgan, son jihatdan koʻp, joylashuvi tarqoq hamda 
hajmi kichik dehqon va fermer xoʻjaliklarining samarali raqobatga kirishishlari uchun ularning kooperasiyaga 
birlashishi muhim ahamiyat kasb etadi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz82

YA S H I L  I Q T I S O D I Y O T  VA  TA R A Q Q I Y O T 2025-yil, aprel. № 3.
navbatdan tashqari son. 

Meva-sabzavotchilik kooperasiyalarini tashkil etishdan koʻzlangan asosiy maqsad – kooperativ a’zolarining 
moddiy va boshqa ehtiyojlarini qondirish uchun birgalikda ishlab chiqarish faoliyatini yoʻlga qoʻyishdan iborat. 
Kooperativning majburiy sharti – a’zolarning mulkiy pay ulushlarini birlashtirishi va uning faoliyatida shaxsan 
ishtirok etishidir.

M A V Z U G A  O I D  A D A B I Y O T L A R  S H A R H I
Meva-sabzavot mahsulotlari kooperasiyasi masalalari koʻplab xorijiy olimlar, jumladan, A.V. Chayanov [1], 

I.N. Buzdalov [2], T. Buzina [3] va boshqa agrar soha iqtisodchilari ilmiy tadqiqotlarida keng oʻrganilgan.
MDH mamlakatlari doirasida esa mazkur masala Allaxverdiev A.I. [4], N.V. Ermalinskaya va E.A. Kojevnikov 

[5] singari olimlar tadqiqotlarida tahlil qilingan.
Oʻzbekistonda esa bu boradagi umumiy muammolarni oʻrganish boʻyicha R.M. Xusanov [6], Q.A. Choriev 

[7] va boshqa olimlar tomonidan ilmiy tadqiqot ishlari olib borilgan.
Yuqorida nomi keltirilgan tadqiqotlarda meva-sabzavot mahsulotlarining iqtisodiy samaradorlik masalalari 

batafsil yoritilgan, samaradorlik darajasini baholash usullari, uni oshirish yoʻnalishlari va yoʻllari asoslab 
berilgan. Biroq koʻplab muammolar muhokama qilinganiga qaramay, olimlar meva-sabzavot mahsulotlari 
kooperasiyasining tashkiliy-iqtisodiy asoslari boʻyicha yagona fikrga kelishmagan.

Mazkur kooperasiya muammosini chuqurroq oʻrganish, meva-sabzavotni qayta ishlash va saqlash 
korxonalarining rivojlanish zaxiralarini har tomonlama iqtisodiy baholash, shuningdek, samaradorlikni 
oshirishning ilmiy asoslangan va innovasion yondashuvlarini ishlab chiqishni talab etmoqda.

Shu bilan birga, meva-sabzavot mahsulotlari kooperasiyasining iqtisodiy samaradorligini oshirish 
masalalari hanuzgacha yetarli darajada yoritilmagan. Ushbu holat mazkur yoʻnalishlarda ilmiy izlanishlar olib 
borish zarurligini taqozo etadi hamda tadqiqot mavzusining dolzarbligini belgilab beradi.

T A D Q I Q O T  M E T O D O L O G I YA S I
Meva-sabzavotchilik mahsulotlari kooperasiyasi va uning samaradorligini oshirishga qaratilgan asosiy 

xususiyatlarni aniqlash, shuningdek “daladan dasturxonga qadar” tamoyili asosida zanjirli tizimni tashkil etish 
orqali iqtisodiy samaradorlikni oshirish masalasi tadqiqotning ustuvor yo‘nalishi sifatida belgilandi. Tadqiqot 
jarayonida induksiya va deduksiya, tizimli tahlil, qiyosiy tahlil, jadval va grafik tahlil usullaridan keng foydalanildi. 
Shuningdek, mazkur metodlar asosida taklif va tavsiyalar ishlab chiqish bugungi kunning dolzarb ilmiy-amaliy 
vazifalaridan biri sifatida e’tirof etildi.

T A H L I L  V A  N A T I J A L A R
Meva-sabzavot mahsulotlarining iqtisodiy samaradorligi ishlab chiqarish resurslari (yer, mehnat, texnika va 

boshqa moddiy vositalar)dan foydalanish natijalarining ularga sarflangan xarajatlarga nisbati orqali aniqlanadi. 
Bunda hosil qilingan foyda, xarajatlarning qoplanishi, rentabellik darajasi kabi ko‘rsatkichlar asosiy mezon bo‘lib 
xizmat qiladi.

Shuningdek, meva-sabzavot mahsulotlarining ijtimoiy samaradorlik ko‘rsatkichi aholi farovonligini oshirish, 
ishchi kuchini qayta tiklash, qishloq hududlarida mehnat sharoitlarini yaxshilash va ijtimoiy-madaniy xizmatlar 
sifatini oshirish bilan ifodalanadi. Ayniqsa, haqiqiy ish haqi darajasining ortishi, bandlik ko‘rsatkichlarining 
yaxshilanishi bu samaradorlikning bevosita ijtimoiy ifodasidir.

Tadqiqotda ilgari surilgan jadval materiallari asosida meva-sabzavot mahsulotlari samaradorligini 
baholashning yangi metodikasi taklif etildi. U integrasiyalashgan ishlab chiqarish tizimi asosida shakllantirilib, 
har bir alohida bosqich – mahsulot yetishtirish, xomashyoni tayyorlash, saqlash, qayta ishlash va sotish 
jarayonlarining iqtisodiy samaradorligini alohida tahlil qilish imkonini beradi. Bu yondashuv yakuniy mahsulot 
bo‘yicha kompleks iqtisodiy baho berishga asos yaratadi.

1-jadval. Qashqadaryo viloyatida meva-sabzavot mahsulotlari kooperasiyasi va uning samaradorligini baholash 
koʻrsatkichlari tahlili (2023-yil).

№ Koʻrsatkichlar
Usullar

Farqi (+; -)
An’anaviy* Kooperasiya**

1. Meva-sabzavot mahsulotlari etishtirish:
1.1 Ishlab chiqarish xarajatlari (mln. soʻm) 192,7 1280,0 1087,3

1.2
Maxsulot sotish hisobidan olingan 
tushum sifat va muddatlilik tamoyilini 
hisobga olgan holda (mln. soʻm)

480,3 5184,0 4703,7

1.3 Foyda, (+) (mln. soʻm)
Zarar (-) (mln. soʻm) 287,6 3904,0 3616,4

1.4 Rentabellik darajasi % 149,2 305,0 2,0 marta oshgan
2. Meva-sabzavot mahsulotlarini saqlash:
2.1 Mahsulotlarni saqlash quvvat (tonna) 80,0 720,0 640

2.2 Mahsulotlarni saqlashdagi 
yoʻqotishlar (tonna) 1,2 11,5 10,3

2.3 Mahsulotlarni  saqlash xarajatlari, 
mln. soʻm. 3,2 36 32,8

2.4. Mahsulotlarni saqlashga qoʻyilgan 
mahsulot qiymati (mln soʻm) 320,0 3600,0 3280

2.5
Mahsulotlarni jami saqlash xarajatlari 
va meva-sabzavot mahsulotlarning 
qiymati (ming soʻm)

323,2 3636,0 3312,8

2.6
Sotilgan mahsulotlar va sotish davrida 
yoʻqotishlarni hisobga olgan holda  
tonna

78,8 708,5 629,7

2.7
Sotilgan mahsulotlar qiymati va 
saqlash, sifatini va sotish muddatlarini 
hisobga olgan holda, ming soʻm

630,4 10627,5 9997,1

2.8 Mahsulotlarni saqlashdan olingan 
foyda, ming soʻm 307,2 6991,5 640

2.9 Rentabellik darajasi % 95,0 192,3 2 marta oshgan
3. Meva-sabzavot mahsulotlarni qayta ishlash:
3.1. Qayta ishlangan mahsulotlar tonna 40 160 120

3.2
Mahsulotlar xom ashyo qiymati sotish 
muddatini hisobga olgan holda, mln 
soʻm.

60,0 208,0 148

3.3 Tayyorlangan sharbatlar tonna 12,0 48,0 36

3.4 Qayta ishlash xarajatlari (xom 
ashyodan tashqari), mln soʻm. 21,1 84,4 63,3

3.5
Sharbat ishlab chiqarish xarajatlari 
xom ashyo xarajatlarini hisobga olgan 
holda mln soʻm

81,1 292,4 211,3

3.6 Ulgurji narxlarda sharbat qiymati, mln 
soʻm 192,0 768 576

3.7 Qayta ishlashdan olingan foyda  ming 
soʻm 110,9 475,6 364,7

3.8 Rentabellik darajasi, % 136,7 162,6 1,19 marta 
oshgan

4. Meva-sabzavot mahsulotlarini sotish

4.1. Yangi mahsulotlar sotishi 
moʻljallangan qismi, ming tonna 38,8 548,5 509,7

4.2.
Mahsulotlarni sifat va sotish 
muddatlari boʻyicha mahsulotlar 
qiymati, mln soʻm

620,8 8776,0 8155,2

4.3 Mahsulotlarni sotish xarajatlari mln 
soʻm. 19,8 279,7 259,9

4.4. Mahsulotlarning chakana narxi sotish 
muddatlari boʻyicha mln soʻm 310,4 4388,0 4077,6

4.5 Mahsulotlarning sharbatini sotish 
xarajatlari ming soʻm 3,4 9,6 6,2

4.6 Mahsulotlarning sharbatining chakana 
narxdagi qiymati 168,0 672,0 504

4.7 Mahsulotlarning sotishdan olingan 
foyda yoki zarar, mln soʻm 374,1 4478,3 4104,2

4.8 rentabellik darajasi, % 51,6 769,8 14,9 marta 
oshgan

5. Meva-sabzavot kooperasiyasi
5.1 Yakuniy mahsulot qiymati, mln. soʻm 478,4 5060,0 4581,6

5.2
Mehnat unumdorligi (oʻrtacha bir 
kishiga ishlab chiqilgan mahsulot), 
mln. soʻm

68,3 88,8 20,5

5.3 Fond qaytimi bir soʻm asosiy vositaga 
yakuniy mahsulotning nisbati 1,51 1,62 0,11

5.4 Tarmoqlararo mahsulot tannarxi, ming 
soʻm 540,2 1689,7 1149,5

5.5 Jami foyda, mln. soʻm 238,2 3370,3 3132,1

5.6 Kooperasiyaning rentabellik darajasi, 
% 99,6 199,4 2 marta oshgan

T A H L I L  V A  N A T I J A L A R
Qashqadaryo viloyatida kooperasiya tamoyillari asosida faoliyat yuritayotgan meva-sabzavotchilik fermer 

xo‘jaliklarining shakllanishi va rivojlanish dinamikasini tahlil qilsak, 2019-yilda viloyatda jami 23 846 ta, 2020-
yilda 26 682 ta, 2021-yilda 28 332 ta, 2022-yilda 21 283 ta va 2023-yilda esa 25 943 ta fermer xo‘jaligi faoliyat 
yuritgan. Bu ko‘rsatkichlar hududda kooperativ asosidagi meva-sabzavotchilik tizimining shakllanishida 
barqaror tendensiyalar mavjudligini ko‘rsatadi.

Ushbu metodika asosida boshqa turdagi mahsulotlar ishlab chiqarishning iqtisodiy jihatdan 
integrasiyalashgan samaradorligini ham aniqlash mumkin.

Meva-sabzavotchilik samaradorligini oshirish yo‘nalishlari
Meva-sabzavotchilikda iqtisodiy samaradorlikni oshirish bo‘yicha quyidagi asosiy yo‘nalishlar aniqlangan:
- ishlab chiqarishni intensivlashtirish darajasini oshirish;
- resurs tejovchi texnologiyalardan samarali foydalanish;
- urug‘chilik tizimini takomillashtirish;
- yangi, yuqori hosildor nasllarni yaratish;
- hosildor navlardan yuqori darajada foydalanish;
- mahsulot va xomashyoni kompleks qayta ishlash tizimini yo‘lga qo‘yish;
- xomashyo yo‘qotishlarini kamaytirish;
- marketing faoliyatini takomillashtirish;
- qayta ishlash zonalari atrofida xomashyo yetkazib berish infratuzilmasini optimallashtirish;
- ekinlarni agroiqtisodiy joylashtirishni takomillashtirish;
- tashish xarajatlarini qisqartirish;
- integrasiyalashgan moliyaviy-hisob-kitob markazlarini tashkil etish;
- ishlab chiqarish subyektlari (ishtirokchilar) tarkibini optimallashtirish.

X U L O S A  V A  T A K L I F L A R
Meva-sabzavotchilik mahsulotlarini kooperasiya asosida rivojlantirishga oid huquqiy asoslar quyidagilarni 

qamrab oladi: kooperativlar tuzilmasi, ularning huquqiy maqomi, tashkiliy shakllari, resurs taqsimoti, ishlab 
chiqarish va marketing munosabatlari, davlat va kooperativlar o‘rtasidagi aloqalar, kooperativlararo hamkorlik 
va mulk daxlsizligi bo‘yicha huquqiy kafolatlar.

Meva-sabzavotchilik mahsulotlarini ishlab chiqaruvchilarning kooperasiyaga birlashishining asosiy 
afzalliklari quyidagilardan iborat:

- ishlab chiqarish resurslarining jamlanishi va ixtisoslashuv jarayonlarini chuqurlashtirishga yo‘l ochiladi;
- o‘zaro manfaatli hamkorlik orqali raqobatbardosh mahsulot ishlab chiqarish imkoniyati ortadi;
- ishlab chiqarishning mexanik, biologik va texnologik bosqichlari optimallashtiriladi;

- xomashyo bazasi bilan qayta ishlovchi quvvatlar o‘rtasidagi optimal nisbat saqlanadi.
Shu asosda, meva-sabzavotchilik kooperasiyasining samaradorlik ko‘rsatkichlari quyidagi turlar bo‘yicha 

ishlab chiqildi: texnologik, iqtisodiy, ijtimoiy-iqtisodiy va ekologik. Bu ko‘rsatkichlar mehnat sharoitlarini 
yaxshilash, ish haqini oshirish va aholi farovonligini ta’minlashga qaratilgan amaliy yondashuvni ifodalaydi.

